
Հավանություն տալ <<Դատախազության մասին>> Հայաստանի Հանրապետության օրենքում փոփոխություն կատարելու մասին>>  Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:

ՀՀ աշխատանքի և սոցիալական հարցերի նախարար

Արթուր Գրիգորյան

-------------------------------------------------------------------------------------

Հոդված 1. <<Դատախազության մասին>> Հայաստանի Հանրապետության 2007 թվականի փետրվարի 22 ի ՀՕ-126-Ն օրենքի (այսուհետ` Oրենք) 56-րդ հոդվածը շարադրել հետևյալ խմբագրությամբ.
<<Հոդված 56. Դատախազի, դատախազության աշխատակազմում պետական ծառայողի սոցիալական և կենսաթոշակային  ապահովությունը
1. 1974 թվականի հունվարի 1-ին և դրանից հետո ծնված` դատախազի պաշտոն զբաղեցնող անձի կենսաթոշակային ապահովությունն իրականացվում է Հայաստանի Հանրապետության օրենսդրությամբ սահմանված կարգով:
2. Մինչև 1974 թվականի հունվարի 1-ը ծնված` դատախազի պաշտոն զբաղեցնող անձի կենսաթոշակային ապահովությունն իրականացվում է զինծառայողների համար սահմանված կարգով` հիմք ընդունելով դատախազի աշխատավարձը:
Սույն մասով սահմանված` դատախազի պաշտոն զբաղեցնող անձին կենuաթոշակ նշանակելու (վերահաշվարկելու), վճարելու, ինչպես նաև ստաժը հաշվարկելու կարգը uահմանում է Հայաuտանի Հանրապետության կառավարությունը:

3. Դատախազության աշխատակազմում պետական ծառայողի սոցիալական, այդ թվում` կենսաթոշակային ապահովությունը, իրականացվում է Հայաuտանի Հանրապետության oրենսդրությամբ սահմանված կարգով:
Հոդված 2.  Սույն օրենքն ուժի մեջ մտնելու պահից ուժը կորցրած ճանաչել <<Դատախազության մասին>> Հայաստանի Հանրապետության 1998 թվականի հուլիսի 1 ի օրենքի (ՀՕ-245-Ն) 40-րդ հոդվածի 16-17-րդ մասերը:
Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ աշխատանքի և սոցիալական հարցերի նախարար

Արթուր Գրիգորյան
Տեղեկանք

<<Դատախազության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագծի ընդունման վերաբերյալ
1. Իրավական ակտի անհրաժեշտությունը (նպատակը)

Նախագիծը ներկայացվում է ի կատարումն ՀՀ վարչապետի մոտ 2010թ. հուլիսի 13-ին կայացած խորհրդակցության արձանագրության հանձնարարականի:

1.1
Կարգավորման հարաբերությունների ներկա վիճակը և առկա խնդիրները

Դատախազների կենսաթոշակային ապահովութունը կարգավորվում է 1998 թվականի հուլիuի 1-ի <<Դատախազության մաuին>> Հայաuտանի Հանրապետության oրենքով (գործում է միայն 40-րդ հոդվածի 16-17-րդ մասերը), որի համաձայն` դատախազների եւ քննիչների թոշակավորումն իրականացվում է ներքին գործերի մարմիններում ծառայություն անցնող ղեկավար կազմի անձանց համար կիրառվող պայմաններով, նորմերով եւ կարգով, այսինքն` <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքով` զինծառայողների համար սահմանված կարգով:

Հարկ է նկատի ունենալ, որ ՀՀ գործող օրենսդրությամբ այլևս չի կիրառվում (սահմանված չէ) <<ներքին գործերի մարմիններ>> հասկացությունը:

Հարկ է նաև նկատի ունենալ, որ ներկայումս գործում է <<Դատախազության մասին>> վերնագրով 2 օրենք` ընդունված 1998 (գործում է միայն 40-րդ հոդվածի 16-17-րդ մասերը) և 2007 թվականներին, ինչը հակասում է <<Իրավական ակտերի մասին>> ՀՀ օրենքի 40-րդ հոդվածի 2-րդ մասին:

Միաժամանակ, համաձայն ՀՀ ԱԺ-ում առաջին ընթերցմամբ ընդունված <<Կուտակային կենսաթոշակների մասին>> ՀՀ օրենքի նախագծի` պարտադիր կուտակային բաղադրիչին պարտադիրությոն սկզբունքով մաս են կազմում 1974 թվականի հունվարի 1-ին և դրանից հետո ծնված այն անձինք, ովքեր ստանում են աշխատավարձ ու դրան հավասարեցված եկամուտ (ըստ այդմ` նաև դատախազները) և հետևաբար, նրանք պետք է կենսաթոշակ ստանան պարտադիր կուտակային համակարգին պարտադիրության սկզբունքով մաս կազմած անձանց համար սահմանված կանոններով` աշխատանքային կենսաթոշակ (<<Պետական կենսաթոշակների մասին>> ՀՀ օրենքի նախագիծ) և կուտակային կենսաթոշակ:

1.2 Առկա խնդիրների առաջարկվող լուծումները

Ըստ այդմ անհրաժեշտ է հստակեցնել դատախազների կենսաթոշակային ապահովությանը վերաբերող դրույթները:

2. Կարգավորման առարկան

Ներկայացվող նախագիծն ընդունվելու դեպքում.

դատախազների կենսաթոշակային ապահովությունը կկարգավորվի դատախազության գործունեության հետ կապված հարաբերությունները կարգավորող` 2007 թվականին ընդունված <<Դատախազության մասին>> ՀՀ օրենքով,

կհստակեցվի դատախազի կենսաթոշակային ապահովության իրավունքը (այդ թվում` ըստ տարիքային խմբերի` պարտադիր կուտակային համակարգին պարտադիրության սկզբունքով մաս կազմելու հանգամանքի),

կհստակեցվեն դատախազին կենuաթոշակ նշանակելու (վերահաշվարկելու), վճարելու, ինչպես նաև` ստաժը հաշվարկելու օրենսդրական հիմքերը:

3. Իրավական ակտի կիրառման դեպքում ակնկալվող արդյունքը

Նախագիծը ընդունվելու դեպքում կհստակեցվի դատախազների կենսաթոշակային ապահովության իրավունքը` այն հնարավորինս համահունչ դարձնելով վարվող կենսաթոշակային քաղաքականության սկզբունքներին:
ՀՀ աշխատանքի և սոցիալական հարցերի նախարար

Արթուր Գրիգորյան
Տ Ե Ղ Ե Կ Ա Ն Ք

<<Դատախազության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագիծն ընդունելու վերաբերյալ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Դատախազության մասին>> Հայաստանի Հանրապետության օրենքում փոփոխություն կատարելու մասին>> ՀՀ օրենքի նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի սպասվում:
Տ Ե Ղ Ե Կ Ա Ն Ք

<<Դատախազության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
<<Դատախազության մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության չկա:

ՀՀ աշխատանքի և սոցիալական հարցերի նախարար

Արթուր Գրիգորյան
